
SİYASƏT

Konstitusiya və suverenlik: müasir müstəqil 
Azərbaycan dövlətçiliyi kontekstində

II MƏQALƏ
Dövlət suverenliyinin 

konstitusion əsası
Bu mövzuda I məqalədə vurğuladığı-

mız kimi, Konstitusiyanın 2-ci maddəsin-
də yazılmışdır ki, “Sərbəst və müstəqil öz 
müqəddəratını həll etmək və öz idarəetmə 
formasını müəyyən etmək Azərbaycan 
xalqının suveren hüququdur”. Dövlət su-
verenliyi anlayışının Azərbaycanda konsti-
tusion əsası bu maddədən qaynaqlanır. 

Birincisi, öz müqəddəratını həll et-
mək Azərbaycan xalqının təbii və suveren 
hüququdur. 

İkincisi, eyni dərəcədə öz dövləti-
nin idarəetmə formasını müəyyən etmək 
də Azərbaycan xalqının təbii və suveren 
hüququdur. 

Bu iki aspektin vəhdəti Azərbaycan-
da dövlət suverenliyinin birbaşa mənbə-
yinin xalq suverenliyi olduğunu göstərir. 
Deməli, burada əsas vəzifələrdən biri xalq 
suverenliyini rasional, tam məntiqi, xalqın 
tarixi-siyasi və mədəni təkamül özəllikləri-
ni nəzərə almaqla müasir şərtlər daxilində 
dövlət suverenliyinin başlıca xüsusiyyətlə-
rini müəyyən etməklə bağlıdır. Bu proses-
də dövlətçiliyin əsasının möhkəmlənməsi 
ilə ictimai münasibətlərin tənzimlənməsi 
siyasi və hüquqi aspektlərdə bir-birini 
tamamlamalıdır. Müstəqil dövlət quru-
culuğunda məsələnin incə tərəfi bununla 
bağlıdır. Çünki vurğulanan şərtin yerinə 
yetirilməsi faktiki olaraq xalq suverenli-
yini uğurlu formada dövlət suverenliyinə 
proyeksiya etməyi özündə ehtiva edir. 

Əlbbətə, dövlət quruculuğu konteks-
tində bu, kompleks hüquqi prosedurla-
rın müəyyən edilməsini tələb edir. Onu 
Konstitusiyada reallaşdırmaq lazım gəlir. 
Bu baxımdan Azərbaycan Konstitusiyası 
mükəmməldir. Bu ali təsisedici sənədin qə-
bulundan sonra dövlət quruculuğunda alı-
nan müsbət cəhətlər qarşıya heç bir hüquqi 
ziddiyyətin çıxmadığını göstərir. Hətta, ən 
mürəkkəb məsələlərdə belə Azərbaycan 
Konstitusiyası dövlətdaxili hüquqi şərtlər-
lə beynəlxalq hüququn şərtlərinin bir-birini 
tamamladığı aydınlaşdı. Bir neçə nümunə-
də buna əmin ola bilərik. 

Dövlətdaxili və  
beynəlxalq hüquq

Konstitusiyanın II maddəsinin II, III və 
IV bəndləri aşağıdakı kimidir:

2. “Azərbaycan Respublikasında 
dövlət hakimiyyəti daxili məsələlərdə yal-
nız hüquqla, xarici məsələlərdə isə yalnız 
Azərbaycan Respublikasının tərəfdar çıx-
dığı beynəlxalq müqavilələrdən irəli gələn 
müddəalarla məhdudlaşır.

3. Azərbaycan Respublikasında dövlət 
hakimiyyəti hakimiyyətlərin bölünməsi 
prinsipi əsasında təşkil edilir:

- qanunvericilik hakimiyyətini Azər-
baycan Respublikasının Milli Məclisi hə-
yata keçirir�

- icra hakimiyyəti Azərbaycan Respub-
likasının Prezidentinə mənsubdur�

- məhkəmə hakimiyyətini Azərbaycan 
Respublikasının məhkəmələri həyata ke-
çirir.

4. Bu Konstitusiyanın müddəalarına 
əsasən qanunvericilik, icra və məhkəmə 
hakimiyyətləri qarşılıqlı fəaliyyət göstərir 
və öz səlahiyyətləri çərçivəsində müstəqil-
dirlər”.

Bu müddəalardan aydın görünür ki, 
Konstitusiya Azərbaycanın dövlət kimi 
fəaliyyətinin daxili və xarici istiqamətlə-
rini hüquqi aspektdə vahid məntiqə gətir-
mişdir, yəni dövlət “daxili məsələlərdə yal-
nız hüquqla, xarici məsələlərdə isə yalnız 
Azərbaycan Respublikasının tərəfdar çıx-
dığı beynəlxalq müqavilələrdən irəli gələn 
müddəalarla” fəaliyyət göstərməlidir. 

Dövlət başçısının  
konstitusion vəzifələri

Dövlətin başçısı isə vurğulanan hüquqi 
baza əsasında konkret vəzifələri yerinə ye-

tirməlidir. Onların konstitusion çərçivəsi 
8-ci maddədə aydın müəyyən edilmişdir. 
Yəni Azərbaycan dövlətinin başçısı kimi 
Azərbaycan Respublikasının Prezidenti 4 
əsas istiqamətdə fəaliyyət göstərməlidir: 

1. glkənin daxilində və xarici müna-
sibətlərdə Azərbaycan dövlətini təmsil et-
məlidir: 

2. Azərbaycan xalqının vahidliyini tə-
cəssüm etdirir və Azərbaycan dövlətçiliyi-
nin varisliyini təmin etməlidir� 

3. Azərbaycan dövlətinin müstəqilli-
yinin, ərazi bütövlüyünün və Azərbaycan 
Respublikasının tərəfdar çıxdığı bey-
nəlxalq müqavilələrə riayət olunmasının 
təminatçısı olmalıdır� 

4. Məhkəmə hakimiyyətinin müstəqil-
liyinin təminatçısı olmalıdır. 

Heydər Əliyev və İlham Əliyevin 
Prezident kimi fəaliyyətləri tam olaraq 
Konstitusiyanın vurğulanan maddəsinə 
uyğundur. Bu xüsusda ərazi bütövlüyünün 
təminatçısı kimi Heydər Əliyev və İlham 
Əliyevin həyata keçirdikləri siyasi kursun 
qarşısına hər hansı hüquqi maneə çıxara 
bilmədilər. Azərbaycan rəhbərliyinin ərazi 
bütövlüyünün bərpa olunması istiqamə-
tində atdığı hər bir addım Konstitusiyanın 
maddələri ilə yanaşı, beynəlxalq hüququn 
bütün normalarına da uyğun olmuşdur. 
Prezident İlham Əliyevin II Qarabağ mü-
haribəsinin nəticələri ilə bağlı ifadə etdiyi 
konkret fikirlər tezisimizin əsaslı olduğu-
nu tam təsdiq edir. İlham Əliyev həmin 
kontekstdə demişdir ki, Azərbaycan tarixi 
ədaləti bərpa etmişdir, beynəlxalq hüququ 
təmin etmişdir və milli ləyaqəti bərpa et-
mişdir. 

Azərbaycan Prezidenti Konstitusiyanın 
müddəalarına əsaslanaraq postmüharibə 
mərhələsində elə siyasət həyata keçirmək-
dədir ki, nə qədər etiraz etməyə çalışsalar 
da sonunda Azərbaycanın mövqeyini qə-
bul etməli olurlar. İki nümunəyə baxaq. 

Onlardan biri Ermənistanla sülh müqa-
viləsinin baza prinsipləri ilə əlaqəlidir. 
Məhz Azərbaycan Prezidentinin həm 
Konstitusiyaya, həm də BMT-nin qəbul 
etdiyi hüquqi normalara tam uyğun olaraq 
müəyyənləşdirdiyi prinsiplər əsasında Va-
şinqton sazişi reallaşmışdır. Həmin baza 
prinsipləri bir-birinin daxili işlərinə qarış-
mamağı, kommunikasiyaların açılmasını, 
bir-birinə qarşı təxribatçı fəaliyyət göstər-
məməyi, üçüncü qüvvələrin öz ərazisindən 
�yəni Azərbaycan və Ermənistanın� digə-
rinə qarşı istifadə etməyə imkan verməmə-
yi, sərhəd toxunulmazlığını təmin etməyi 
əhatə edir. Bu şərtlər BMT Nizamnamə-
sində xüsusi maddələrlə təsbit edilmişdir. 
Deməli, nə qədər müxtəlif tərəÀərə çək-
məyə çalışsalar da, sonunda dünyanın ən 
qüdrətli dövlətinin paytaxtında Azərbayca-
nın təklif etdiyi sülh modelinin baza prin-
sipləri qəbul edilmişdir. 

Digər nümunə Zəngəzur dəhlizi ilə 
bağlı Azərbaycan Prezidentinin atdığı ad-
dımlardır. Bu məsələdə də başlanğıcda 
çox əngəllər törətməyə çalışdılar. Hətta 
bir müddət, ümumiyyətlə, Zəngəzurun si-
yasi gündəmdən çıxdığından bəhs etdilər. 
Lakin yenə də Azərbaycan tərəfinin Kons-
titusiyaya və beynəlxalq hüquqa söykənən 
mövqeyi qalib gəldi. İndi dünya Zəngəzur 
Dəhlizini necə reallaşdırmağı müzakirə 
edir. Yəni onun həyata keçməsinə şübhə 
yeri qalmamışdır. 

Bütün bunlar Azərbaycanda xalq su-
verenliyinin uğurla dövlət suverenliyinə 
proyeksiya olunduğunun əyani sübutla-
rıdır. Əslində, Prezident İlham Əliyevin 
Andiçmə mərasimlərində bu istiqamətdə 
çox gözəl fikirlər ifadə etmişdir. 2024-cü il 
fevralın 14-də olan Andiçmə mərasimində 
söylədiyi nitqindən bir fikrə baxaq. 

Prezident İlham Əliyev demişdir: “İlk 
növbədə, prezident seçkilərində mənə ye-
nidən böyük etimad və dəstək göstərən 
doğma Azərbaycan xalqına öz dərin 
təşəkkürümü bildirmək istəyirəm. Əziz 
xalqımı bir daha əmin etmək istəyirəm ki, 
bundan sonra da Azərbaycanın hərtərəÀi 
inkişafı, ərazi bütövlüyümüzün qorun-

ması üçün əlimdən gələni əsirgəməyə-
cəyəm”. 

Fikirlərinə davam edərək dövlət başçısı 
xatırlatmışdır ki, 2003-cü ildə “əziz xalqı-
mı əmin etmişdim ki, qarşıda duran bütün 
vəzifələri icra etməyə, xalqın yüksək eti-
madını doğrultmağa çalışacağam”. 

Və, nəhayət, İlham Əliyev fikirlərini 
ümumiləşdirir: “2003-cü ildə verdiyim 
bütün vədlər yerinə yetirildi. Əldə edilmiş 
bütün nailiyyətlərin mənbəyi Azərbaycan 
xalqıdır, onun mənə göstərdiyi inam və 
onun vahid amal ətrafında birləşmə ba-
carığıdır. Biz doğrudan da bütün dünyaya 
sübut etmişik ki, böyük xalqıq, biz öz ta-
leyimizi özümüz həll edirik, ölkə qarşısın-
da duran problemləri özümüz heç kimin 
köməyi olmadan həll edirik və əsaslı şəkil-
də həll edirik”.

Bu fikirlər onu göstərir ki, Prezident 
İlham Əliyev dövlət başçısı kimi fəaliyyəti 
müddətində birmənalı olaraq xalqın suve-
renliyinə əsaslanmaqdadır və həmin baza 
üzərində dövlət suverenliyini təmin etməyi 
başlıca məqsədi hesab etməkdədir. Məhz 
buna görədir ki, Azərbaycan Prezidenti 
2023-cü ilin sentyabrında Azərbaycanın 
tam suverenliyinin təmin edilməsinə nail 
olmağı tarixi uğur kimi qiymətləndirmiş-
dir. 

Bunlardan təbii bir maraq meydana 
gəlir: bəs dövlət suverenliyi nə deməkdir" 
Onun fəlsəfi-politoloji anlamı haqqında  
yığcam nə demək olar" 

Dövlət suverenliyi 
Dövlət suverenliyi fəlsəfi və politolo-

ji ədəbiyyatda müstəqil dövlətin atributu, 
yəni ayrılmaz xüsusiyyəti kimi təqdim 
edilir. Bu anlamda dövlət suverenliyi ölkə 
daxilində ali hakimiyyəti və siyasi-hüquqi 
müstəqilliyi ifadə edir �daxili suverenlik�. 
Eyni zamanda, dövlət suverenliyi bey-
nəlxalq arenada xarici qüvvələrdən və 
başqa dövlətlərdən tam müstəqil olmağı 
nəzərdə tutur �xarici suverenlik�. 

Müasir ədəbiyyatda dövlət suveren-
liyi hər bir müstəqil dövlətin müstəsna 
hüququ kimi qəbul edilir. Yəni dövlət öz 
ərazisində hökmranlığını təmin etməkdə 
müstəsna hüquqa və haqqa malikdir. Bu-
nunla yanaşı, daxili və xarici məsələlərlə 
bağlı müstəqil qərarlar qəbul etməkdə də 
müstəsna hüquqa malikdir. 

Belə görünür ki, dövlət suverenliyi 
daxili miqyasda hakimiyyətin ərazisi üzə-
rində tam hökmlü olmasını mütləq surətdə 
nəzərdə tutur. Xarici miqyasda da kimsənin 
dövlətin qərarlarına qarışmağa hüququnun 
olmadığını ifadə edir. 

Əlbəttə, bunlar nəzəriyyədə gözəl səs-
lənir. Lakin məsələ ondan ibarətdir ki, heç 
də hər bir müstəqil sayılan dövlət suveren-
liyini tam təmin edə bilmir. Bu prizmada 
yuxarıda vurğuladığımız ümumi müd-
dəalar fonunda 1993-cü ilin iyunundan 
Azərbaycanın müstəqil dövlət kimi fəa-
liyyətinə baxsaq, bir sıra xarici qüvvələrlə 
mübarizədən ana xətt olaraq məhz dövlət 
suverenliyinin təmin edilməsinin keçdiyi-
ni görərik. Heydər Əliyevin prezidentliyi 
dövründə iki dəfə dövlət çevrilişinə cəhd 
oldu və hər ikisinin qarşısını Ulu öndərin 
siyasi qətiyyəti aldı. 

Bunun fonunda Ümummilli liderin 
“Əsrin müqaviləsi”ni imzalaya bilməsi 
dövlət suverenliyinin təmin edilməsi baxı-
mından möhtəşəm tarixi, siyasi, energetik 
və geosiyasi hadisədir. Sonra, bütün ma-
neələrə baxmayaraq, Bakı-Tbilisi-&eyhan 
neft ixrac marşrutunun işə salınması xüsusi 
qeyd edilməlidir. Bu kimi proseslər bütöv-
lükdə Azərbaycanın yeni enerji strategiya-
sı siyasəti çərçivəsində getmişdir ki, bu da 
dövlət suverenliyinin dəqiq düşünülmüş və 
müəyyən edilmiş xətt üzrə təmin edilməsi 
kursunun hazırlandığından xəbər verir. 

(ardı var)

F�zuli QU R B A N O V ,  
XQ�nin analiWiNi, IəlsəIə Hlmləri 

GRNWRru

(əvvəli 1-ci səhifədə)

Bu isə Azərbaycanın xarici siyasət kur-
sunun əsas hədəÀərindən biri olan qarşılıqlı 
etimad mühitinin qorunması və əməkdaşlıq 
münasibətlərinin möhkəmləndirilməsi ça-
ğırışlarının praktiki təsdiqidir. Prezident 
İlham Əliyevin “İnkişaf və təhlükəsizliyin 
rezonansı: AQEM-in institusional trans-
formasiyasında regional əməkdaşlıq və 
idarəetmə” adlı AQEM-in Beyin Mərkəz-
ləri Forumunun 13-cü sessiyasının iştirak-
çılarına müraciətində yer alan fikirləri bunu 
bir daha təsdiqləyir. Dövlətimizin başçısı 
müraciətində bildirib ki, ölkəmizdə regio-
nal və qlobal əhəmiyyətli mötəbər tədbir-

lərin təşkili artıq ənənə halını alıb: “Azər-
baycan cari ilin iyul ayında Xankəndidə 
İqtisadi Əməkdaşlıq Təşkilatına üzv döv-
lətlərin başçılarının Zirvə Görüşünü təşkil 
etmiş, oktyabr ayında isə Türk Dövlətləri 
Təşkilatının Zirvə Görüşünə ev sahibliyi 
etməyə hazırlaşır. Eyni zamanda 2026-cı 
ildə BMT-nin Ümumdünya Şəhərsalma 
Forumunun 13-cü sessiyasının və İslam 
Əməkdaşlıq Təşkilatının Zirvə toplantısı-
nın Azərbaycanda keçirilməsi ölkəmizin 
beynəlxalq əhəmiyyətli tədbirlərin təşkil 
olunduğu etibarlı qlobal məkana çevrildi-
yinin növbəti əyani göstəricisidir”. 

Bəli, Azərbaycan qlobal tədbirlərə 
evsahibliyi etməklə beynəlxalq dialoqun 
təşviqinə töhfə verir. Bu kontektdə rəsmi 
Bakının ötən il evsahibliyi etdiyi ən böyük 
tədbirlərdən olan &OP29 beynəlxalq nüfu-
zumuzun yüksəlməsində müstəsna hadisə 
kimi qiymətləndirilir. Tədbirin Bakıda ke-
çirilməsi Azərbaycanın beynəlxalq etimad 
qazandığını sübut etdi. Dünyanın müxtəlif 
regionlarından 70 mindən çox nümayən-
dənin, dövlət başçılarının, beynəlxalq 
təşkilatların, şirkətlərin və ekspertlərin 
paytaxtımızda toplaşması Azərbaycanın 
etibarlı tərəfdaş, dialoqa açıq və müasir 
çağırışlara adekvat cavab verə bilən dövlət 
olduğunu təsdiqlədi. &OP29 Azərbaycanın 
yaşıl enerji gündəliyini reallaşdırmaq üçün 
əhəmiyyətli platforma rolunu oynadı. Təsa-
düfi deyil ki, ölkəmiz bərpa olunan enerji 
layihələri, xüsusilə külək və günəş enerji-
si potensialı ilə beynəlxalq investorların 
diqqətini çəkir. 

Bu ilin oktyabrında Türk Dövlətləri 
Təşkilatının �TDT� 12-ci Zirvə Görüşü 
ölkəmizdə baş tutacaq. Görüşdə üzv döv-
lətlərin liderləri regional təhlükəsizlik, iq-
tisadi inkişaf, nəqliyyat və ticarət əlaqələ-
rinin dərinləşdirilməsi, həmçinin rəqəmsal 
transformasiya və “yaşıl enerji” sahələrin-
də əməkdaşlığın artırılması məsələlərini 
müzakirə edəcəklər. Azərbaycan əvvəlki 
illərdə də TDT Zirvəsinə evsahibliyi edib. 
TDT-nin 3-cü Zirvə toplantısı məhz Azər-
baycanda keçirildi.

2026-cı il mayın 17–22-də Bakı yeni-
dən dünyanın diqqət mərkəzində olacaq. 
Paytaxtımız Birləşmiş Millətlər Təşkilatı-
nın �BMT� ən nüfuzlu tədbirlərindən biri 
sayılan Ümumdünya Şəhərsalma Forumu-
nun 13-cü Sessiyasına �:UF13� ev sa-
hibliyi edəcək. Məzmunu və əhatə dairəsi 
baxımından forum &OP-dan sonra ikinci 
ən böyük və strateji əhəmiyyətli beynəlxalq 
platforma sayılır. Forumun təşkili Azərbay-
can üçün qlobal miqyasda şəhərsalma, da-
yanıqlı inkişaf və ətraf mühit sahələrində 
lider mövqeyinin təsdiqi kimi qiymətlən-
dirilir. Bakı Forumunun əhəmiyyəti eyni 
zamanda “UN-Habitat” və onun tərəfdaş-
ları üçün bir sıra mühüm yubileylərlə də 
bağlıdır. Çünki 2026-cı il bir sıra tarixi və 
rəmzi hadisələrin əlamətdar ilinə çevrilib. 
1976-cı ildə keçirilmiş və “UN-Habitat”ın 
yaradılmasının əsasını qoymuş “Habitat I” 
konfransının 50 illiyi, 1996-cı ildə İstan-
bulda təşkil olunmuş “Habitat II” konfran-
sının 30 illiyi və 2016-cı ildə qəbul edilmiş 
“Yeni Şəhər Gündəliyinin” 10 illiyi məhz 
növbəti il tamam olacaq. Forumun gündə-
liyinə həm nəzəri, həm də praktik aspekt-
ləri əhatə edən şəhərlərin davamlı inkişafı, 
urbanizasiya və ətraf mühitin qorunması, 
şəhər infrastrukturlarının innovativ həllərlə 
təkmilləşdirilməsi və sosial bərabərliyin tə-
min olunması məsələləri daxil edilib. Eyni 
zamanda Forum region ölkələri üçün təcrü-

bə mübadiləsi və strateji əməkdaşlıq baxı-
mından da platforma rolunu oynayacaq və 
Azərbaycanın urbanizasiya siyasətində nü-
fuzunu artırmaqla beynəlxalq tərəfdaşlarla 
əlaqələrini dərinləşdirəcək.

Növbəti il keçirilməsi planlaşdırılan 
İƏT Zirvə Toplantısının Azərbaycanda 
təşkili ölkəmizin regional liderlik rolunun 
möhkəmləndiyinin əyani sübutudur. Təd-
bir Azərbaycanın İslam dünyası ilə siyasi, 
iqtisadi və mədəni əlaqələrini daha da də-
rinləşdirməyə xidmət edir. Zirvə toplantısı 
Azərbaycanın dialoq mərkəzi statusunu 
təsdiqləyir. İƏT üzv ölkələrinin dövlət və 

hökumət başçılarının bir araya gəlməsi 
Azərbaycan üçün strateji əməkdaşlıq və 
tərəfdaşlıq imkanlarının genişlənməsini 
təmin edəcək, ticarət-iqtisadi, enerji və inf-
rastruktur sahələrində yeni layihələrin mü-
zakirəsinə zəmin yaradacaq.

Sonda onu da qeyd edək ki, multikultu-
ral dəyərlərin qorunması, dayanıqlı inkişaf, 
regional əməkdaşlıq və ən əsası uğurlu ev 
sahibliyi məsələlərində Azərbaycan prak-
tikasından yararlanmaq mümkündür. Bu 
təcrübədən qonşu ölkələr faydalana, dövlə-
timizin yanaşmasını tətbiq edə bilərlər. 

P .S .  Bir həftədən sonra Bakı trasında 
start götürəcək “Formula-1” idman aavto-
mobillərinin yarışı yenə dünyanın diqqətini 
ölkəmizə cəlb edəcək. Sürət həvəskarları-
nın Qrani-prisinin növbəti dəfə Bakıda ke-
çirilməsi Azərbaycanın idmanı ölkələr və 
mədəniyyətləraarası dialoqun bir vasitəsi 
kimi təşviq etməsinin, ölkəmizin xoşmə-
ramlı oyunların təşkilatçısı statusunun təs-
diqləyici faktıdır.

Dövlət başçımızın vurğuladığı kimi, 
Azərbaycan mühüm beynəlxalq tədbir-
lərin keçirildiyi nüfuzlu mərkəzə çev-
rilib. Artıq dəfələrlə şahidi olmuşuq ki, 
müxtəlif mötəbər toplantılar ölkəmizdə 
təşkil olunur. Son illərdə təkcə bir neçə 
dəfə Türk Dövlətləri Təşkilatının Zirvə 
Görüşü, eləcə də İƏT-in sammitləri Ba-
kıda baş tutub. Bundan əlavə, 2026-cı 
ildə BMT-nin Dünya Şəhərsalma Foru-
munun 13-cü sessiyası və İslam Həm-
rəyliyi Zirvə Toplantısının ölkəmizdə 
keçirilməsi də Azərbaycanın beynəlxalq 
nüfuzunu göstərən faktlardandır. Bütün 
bunlar bir daha təsdiq edir ki, Azərbay-
can bu gün regionda və qlobal miqyas-
da etibarlı ünvan, mötəbər platforma 
statusu qazanıb. Belə tədbirlərin təşkili 
sadə və asan məsələ deyil: qonaqların 
təhlükəsizliyi tam təmin olunmalı, təşki-
latçılıq yüksək səviyyədə qurulmalıdır. 
Bu gün Azərbaycanda bütün bu tələblər 
yüksək standartlara cavab verir. Qonaq-
ların rəyində də daim səslənir ki, ölkə-
mizdə təşkilatçılıq məsələləri nümunəvi 
şəkildə həyata keçirilir. Bu, Azərbayca-
nın artan nüfuzunun və beynəlxalq icti-
maiyyətin ölkəmizə göstərdiyi etimadın 
bariz göstəricisidir. Atılan addımlar, 
həyata keçirilən işlər onu deməyə əsas 
verir ki, Azərbaycan qlobal təşəbbüs-
lərlə çıxış edən, dünya gündəminə töhfə 
verən və beynəlxalq əməkdaşlığı təş-
viq edən önəmli dövlətə çevrilib. Təbii 
ki, bütün bunların əsasında Prezidentin 
həyata keçirdiyi məqsədyönlü siyasət 
dayanır. Bu gün Azərbaycan həm Türk 
Dövlətləri Təşkilatında, həm İslam 
Əməkdaşlıq Təşkilatında, həm də digər 
beynəlxalq platformalarda fəal mövqe 
nümayiş etdirir, gücünü və dəstəyini ən 
yüksək tribunadan ifadə edir.

